
0,1 Got vater ewich iſt daz an⸗gengi.
0,2 allir guͦten dingin.
0,3 der gibundin hat den diu⸗uil.
0,4 des man craft wonit ubir al.
0,5 ſu iſt obini. duv di⸗nc richtinti.
0,6 undin uf habinti.
0,7 innin iſ ſuſi ir uullinti.
0,8 uzzin umbi uahin⸗ti.
0,9 dar an iſt un uir wandilheit.
0,10 an unmuzzi un̄ ani arbeit.
0,11 Ain gotiſ craſpht in drin ginendinin.
0,12 daz iſt ouch gi lazzin den ſelin.
0,13 di ſi habint in ſamint un̄ gi ſcheidin.
0,14 rat gi hugidi mid dim willin.
0,15 diſi dri ginenni⸗di
0,16 ſint immir inſamint woninti.
0,17 di ginadi uns got do uir liz.
0,18 do er unſich ſin adim inblis.
0,19 dannin birin wir ander ſeli.
0,20 mid giloubin daz erlichi gotiſ bilidi.
0,21 Got uori bimeinti in diſi zuei dingin
0,22 alſin lob uuri bringin.
0,23 daz er ſi giwaltic un̄ guͦt.
0,24 uon den zuein er alluv wndir dud.
0,25 er iſt kunic keyſir aluvaltic.
0,26 un̄ uatir woli willic.
0,27 zi duv daz wir hinnin.
0,28 beidi uorchtin unde minnin.
0,29 daz wir ouch uon diſin dingin.
0,30 immir mugin ſagin un̄ ſingin.
0,31 Got alwaltig wolti iroͮgin.
0,32 ſini crefti uili dougin.
0,33 der ſin wiſheit was dir rat.
0,34 mid dem er elluv dinc giworcht hat.
0,35 er was meiſtir un̄ wercman.
0,36 ſingizuch was uil luſſam.
0,37 er hiz werdin uvirin eingi⸗li.
0,38 geiſti heri ioch uil edili.

0,39 woligizā den edilin.
0,40 daz ſi alli uri werin.
0,41 daz ſi merri wnni habitin.
0,42 ob ſin urilic⸗hin lobitin.
0,43 Der eingil allir her⸗iſt undir den.
0,44 lucifer giheizzin.
0,45 der was alſein inſigili.
0,46 nach demo uor⸗ni bilidi.
0,47 ſini herſchaf gi gebin ime durch guͦt.
0,48 di keriter alli inubir m⸗ut.
0,49 er chot wolti ſizzin nordin.
0,50 ſin ebin ſezzi deſ hohiſtin.
0,51 durh daz was er uir ſtozzin.
0,52 mit den uolginti imo ginozzin.
0,53 Do wart des nidiſ uatir lucifer
0,54 ein eingil abitrunniger
0,55 uoni der hohi gi uil er ſo nidiri
0,56 daz er [n]immir ni [mag] kumin widiri.
0,57 wand er uir lorin hat den willin
0,58 zallin gutin dingin.
0,59 do di gutin engili al.
0,60 an ſahin den ſinin ual.
0,61 ziri herrin ſi ſich gi habitin.
0,62 uorchlichi ſin lobitin.
0,63 durch daz wart ingigebin.
0,64 daz ſimir ſulin inſamint goti lebin.
0,65 Der ſelbo derdir wi⸗ſi un̄ almechtig iſt
0,66 ſamfti ir uulter diſin gibriſt.
0,67 er gi ſchuf zider ſelbin heimi.
0,68 adā uzzir demo leimin.
0,69 da was er arzit der wiſi
0,70 daz wir biſtuntin inparadyſi.
0,71 wanti ienir noz zi inder ubili.
0,72 di ſini herin edili
0,73 got ir wac do dir ebin duri.
0,74 di unſir brodi erdi widir dem uuri.
0,75 Aal deſ dir menniſchi bidorfti.
0,76 in uimf dagin got uori worchti.
0,77 andemo ſechſtin dagi worchter in.
0,78 diſ wer⸗ilt al ir wart durch in.
0,79 er habiti inallin giſchephidon.
0,80 wnni odir bilihi odir her zindum
0,81 unſir ch⸗unftic ellendi.
0,82 was er mit diſin al⸗lin droſtinti.
0,83 daz ſi unſich des irmanitin.
0,84 daz wir heim zi der mendin hugitin.
0,85 Uon unſir herrin gi ſchepphidi
0,86 gab er uns miſi⸗lichi crefti

0,87 emid demo ſteini.
0,88 gab er unſ gimanidi herti der beini.
0,89 mid poumi grunni.
0,90 der negili chimin.
0,91 [mit] [demo] [grasi] den uach ſi
0,92 daz iz ſelbi wachſi
0,93 di ſinni mit den uligintin
0,94 ſuim mintin un̄ creſintin.
0,95 mit der eingili bi dra⸗chti.
0,96 di guͦti uon den ubulin ſchidi⸗nti.
0,97 Uon den anigengin uirin
0,98 got wolti den menniſchin zirin.
0,99 er gammi uon den uuri.
0,100 giſuni uili duri.
0,101 uon den hohirin luftin
0,102 [daz] [er] [mag] gi ho⸗rin.
0,103 uon den nidirin daz er gi ſtinckin mag.
0,104 uon dem wazziri gi ſm⸗ag.
0,105 der hendi unde der uuzzi biru⸗ridi.
0,106 gilizzer imo uon der erdi.
0,107 er gi ſchuf in uff riecht daz er uf ſehi
0,108 damidi ſi wir gi ſcheidin uon den uehi.
0,109 Do wart zi ſtunt mit dem eriſtin man.
0,110 ſuſlich gi din⸗gi gitan.
0,111 daz er ein einwig rungi.
0,112 mid demo gi boti uur man kunni.
0,113 ob er den ſigi ir wrbi.
0,114 daz der menniſchi nimmir ir ſturbi.
0,115 wanti der unſir ch⸗empho do gi weich.
0,116 leidir er unſich alli bi ſuech.
0,117 Der engili minni un̄ gotiſ huldi.
0,118 uir luri wir durch di⸗ſi ſculdi.
0,119 der thuuil wart ubir unſich giwaltig.
0,120 wir warin ſzuſchiliſ dodiſ ſchuldig.
0,121 ſith chom ziden ſuni unde zidem giwegidi.
0,122 ſun gotiſ barn der magidi.
0,123 er nam uon unſ di doticheit.
0,124 un̄ gab unſ di gotheit.
0,125 want er dir in zuiſchin woldi weſin.
0,126 uon des dodi wir alli ſulin geneſin.
0,127 Do der eingil durh ſin ubir muͦt giuil
0,128 ubir den gotiſ andin wart er weibil.
0,129 adam zi dem gi walti gi horti.
0,130 gnadi gotis ſith daz ziſtorti.
0,131 der magidi ſun wolti ſinin ginannin.
0,132 uoni des uiantiſ giwalti giwinn⸗in.
0,133 aniimo ziuil biginit er do muͦ⸗ſer widir gebin.
0,134 daz er ê uon ſchuldin mochti habin.

0,135 Adam der andir. wolti ſinin ginannin.
0,136 uon rechti widir giwinnin.
0,137 er was uon ſundin reini.
0,138 er drat di torculin al⸗tir ſeini.
0,139 do achti der uiant di mein⸗niſcheit.
0,140 da dir middi was uir borgin duv gotheit
0,141 daz chordir urumit er ir hangin.
0,142 mid dem angili wart er giwangin.
0,143 criſt gab ſini unſchul⸗di uir unſir ſchuldi.
0,144 tiuri chouf er unſich widir zider huldi.
0,145 Got wolti daz cruci in uir ſpaltin.
0,146 di ſi werilt alli gihaltin.
0,147 do wart er un⸗ſchuldig ir hangin.
0,148 er habiti uir enti dirri werilti biuangin.
0,149 daz er ſini ir welitin alli ziimo zugi.
0,150 ſuenner den uiant bi trugi.
0,151 durch des ellentin ſcalchiſ not.
0,152 leit der gotis ſun honlichin dodh.
0,153 des dodis craft do ir ſtarbti.
0,154 mit demo liber ſini holdin widir gi arbti.
0,155 Adam in ſlif ſin ſiti wart ingunnin.
0,156 euim wart dannin bigunnin.
0,157 beiniſ ueſ⸗ti wib uon dem man giwan.
0,158 mit uleiſchis brodi war der wechſil gitan.
0,159 inuart ouch in ſitin duv archa was.
0,160 inder manchunni gi nas.
0,161 un⸗ſir heil was. uru bidacht.
0,162 criſt ineruci ioch in douffi hat ſi bra⸗cht.
0,163 uon des wndin wir b[i]rin gi he⸗ilot.
0,164 der uns zi ueſti mit brodi wa⸗rt uir deilot.
0,165 Druv des heiligin cruciſ ort.
0,166 ſint des giloubin druv wort
0,167 dar undin iſt daz virdi.
0,168 der drun ein gimeinlu redi.
0,169 der urunti minninundi der uianti.
0,170 brei toti di uir denitin hendi
0,171 anden ſol uf recht ir ſtan.
0,172 ſuer mid goti wil uol hertin.
0,173 zi himili gi dingi ob houbit iſt.
0,174 daz int hebit aldin dougini gnadi criſt.
0,175 Suer ſo wolli criſtiſ wegi uolgi.
0,176 der dragi ſuſ ſinin galgin
0,177 andem er allin ſinin willin.
0,178 uon ubilin we⸗rchin mugi giſtillin.
0,179 ſin ſelbeſ wer⸗din ungiwaltig.
0,180 goti gi horſam un̄ ehaltig.
0,181 wil er dan alſo uol ſten.
0,182 ani rum durch den gotiſ willin.

0,183 ſo hat er den geiſtlichi gibilidot.
0,184 der unſc⸗uldic durch in wart gicrucigot.
0,185 Dev gotiſ minni iſt ein kunigin.
0,186 undir allin dugintin.
0,187 du ſulin leitin uorchti un̄ zuuirſicht
0,188 uuri di gotiſ ſelbiſ aniſicht.
0,189 uorchti uoni helli di⸗nit in ſcalkiſ wiſ.
0,190 gidingi des erbiſ inſuniſ wiſ
0,191 ſuenni ſi dininni uolbringint.
0,192 unzi ſi got ir kennunt
0,193 ani uorchti biſtet dar inni
0,194 mid dem uat̄ inſuniſ wis dev minni.
0,195 Got der dev minni iſt hat unſ offingitan.
0,196 wi wir diminni ſulin han.
0,197 er giſc⸗huf an unſ duv gilit alli.
0,198 ein andir dininti.
0,199 duv gilit duv dir ſint ani di eri.
0,200 der bi durſi wir meri.
0,201 nuni mugin di ougin uirwizzi
0,202 di nidi⸗ri den nuzzin.
0,203 alſuſ biriwir undir unſ gilegin.
0,204 wi wir brudir lichi ſu⸗lin in ſamint lebin.
0,205 Wanti got almag un̄ al guͦt wil.
0,206 uon dan wa⸗rt der dingi ſo uili
0,207 ſui ſi unſich dunkin miſlich.
0,208 zi demo gotiſ lobi ſint ſalli gilich
0,209 iſt zuiwir libi middi lanc.
0,210 obini gnadi unolini giduanc.
0,211 drowit unſ zi der helli elluv duv giſcaft.
0,212 duv dir iſt ſcarf un̄ dari haft.
0,213 ſuaz dir iſt ſempfti undi wnniclich.
0,214 daz dinot al deme gi dingi in daz himelrich.
0,215 Der uiant anden gotiſ uiantin
0,216 richit den gotiſ antin.
0,217 ſiniſ undankiſ dinot er.
0,218 gotiſ holdin. mit uorchtin machit er.
0,219 er in magnimannin bi⸗uellin.
0,220 war mid ſin ſelbiſ willin.
0,221 unſir erdi iſt er nach ſchibinti.
0,222 di gnadi gotiſ uf zi hinti.
0,223 alſo muͦzzer goti dinon.
0,224 imo ſellin ziwizzi merit er unſir lon.
0,225 Nach unſir uor⸗dirin ualli.
0,226 uir uluchit wart duv erdi imidalli.
0,227 daz wazzir habiti got unruchi.
0,228 ergiſchidiz uon dem uluchi.
0,229 [unsich] [wolt] [er] uoni den meinin.
0,230 andir douffi girei⸗nin.

0,231 di erdi giwſc duv ſin uͦlut.
0,232 di undi giwihiti der heilant un̄ ſin bluͦt.
0,233 daz gimiſchit uon ſinir ſitin ran.
0,234 mit dem er unſich ir loſti un̄ heim giwan.
0,235 Criſt unſir giſil dur unſich ingrabi lag.
0,236 zuͦv nacht un̄ einin dag.
0,237 ſiniſ einin dodiſ [dag] [do] [ubivaht]
0,238 [unsirs] [zwiscilin] [dodis] na⸗cht.
0,239 indes eri man driſtunt bi ſouffit
0,240 den man rechti gidouffit
0,241 da ſulin wir werdin
0,242 ſin ebin bi[lidi] [uf ] [erdin]
0,243 iv der uordirin in gultin wir.
0,244 der uur ſprec⸗hintin gi loubin ginizzin wir.
0,245 Houbit iſt ir ſtantin der criſtin⸗heit.
0,246 des duv gilit alli habint un⸗dir ſcheid.
0,247 erni wil uurdir nich[t] irſterbin.
0,248 uoni duv ſoni mag zuiſch⸗iligu douffi werdin.
0,249 der duv gna⸗diſt der hat auir bigunnin
0,250 unſir⸗mo herzin einiſ brunnin.
0,251 der mag unſich alli gireinin.
0,252 ob wir di ſundi luttirlichi weinin.
0,253 der dir lonit ſin ſelbiſ gebi.
0,254 der wil igilich ſin gilit bringin daz iz in ein lebi.
0,255 Got ſelbi lerti unſich chuſchi un̄ dimuͦt.
0,256 gidult un̄ weſin widir ubili guͦt
0,257 un̄ uremidiz leit ir bar⸗min.
0,258 lerin di dūbin helfin den armen.
0,259 di warheit biſchirmin un⸗gerne ſuerigin
0,260 uir miden duv laſtir ioch werigin.
0,261 ueſtin gi loubin habi ioch gi dingi.
0,262 zi der criſtinlichin mi⸗nini.
0,263 gotiſ wort gi horin alſiz imo gi zemi.
0,264 ſo wir inbitin daz cuch er unſich uir nemi.
0,265 Sui wir gi val⸗lin ſo ſoliz unſich ruwin.
0,266 undi ſuli wir goti uili wol gitruwín.
0,267 der dauidin dedthi lobiſam
0,268 ſit er uriā uir rith dem er ſini chonin nam.
0,269 der demo ſcache⸗ri ſini meíndat uir liz
0,270 un̄ imo daz himilrichi gi hiz.
0,271 ſo lang och der go⸗tiſ dri iſtunt uirlouginoti
0,272 iſt nu di himil ſluzzili draginti.
0,273 uzzir der aſ⸗chin ir lutiriti er unſich alſo daz glaſ.
0,274 des gnadi was daz pauluſ un̄ ma⸗ria ginaſ.
0,275 Gotis bruth duv ſeli ad⸗ilurowi.
0,276 uorchti du der iri duwi.
0,277 der lichami iſt der ſeli chamerwib.
0,278 er mag iri uir liſin den ewigin lib.

0,279 duv ſeli ſol iri ſelbir rati.
0,280 alliz guͦt der duw gibiti.
0,281 ſu ſol ir ſterbi der duwi kint.
0,282 daz deſ lichamin ubiluv werch ſint.
0,283 un̄ ſol ediluv kint giwi⸗nnin.
0,284 zdi ſuzi demo gotiſ erdi mu⸗gi bringin.
0,285 Der dir iſt beiduv got un̄ menniſchi.
0,286 der gibit urſtendi zuiſchiligi.
0,287 di ſeli let er uon den ſundin irſtan.
0,288 ioh uil lutirlichi ruwi han.
0,289 uoni grabi ir ſtent noh luiti uir ſlachti.
0,290 ander iungiſtin wachti
0,291 zi der urtheli ni chumint di wirſiſtin
0,292 di dir ſint uor uir deiliti.
0,293 di durch⸗nachtigin ſulin ir deilin.
0,294 di dir ſint der zeuir meddimin.
0,295 Duv gotiſ urthel iſt hi dougin
0,296 zi demo ſuͦnta⸗gi iſt ſuoffin.
0,297 maniginuillit got mit ſeri.
0,298 daz er ſich zi demo guti ke⸗ri.
0,299 oberſich dan bezzirinini welli.
0,300 daz er in uor geriwi zi der helli.
0,301 zi ivngiſt in offinimo zorni.
0,302 di heliwin ſcheidit er uon demo chorni.
0,303 da ſihit ein igilichir nach ſen ſelbiſ wizimcheit.
0,304 an demo gotiſ [suni] imo ſelbimo lib. odir leit.
0,305 Saligin di zider zeſîwin ſint
0,306 immir gotiſ kint.
0,307 den uat̄ erit da zi himili der ſun.
0,308 midden er hat hi in erdi giw⸗nnun.
0,309 inſamint in drinchit er den win.
0,310 zeichin der ewigin mendin.
0,311 mid din engilin ſint ſi undotlich.
0,312 mid in erbint ſi da daz himilrich.
0,313 got iſt ir lib rawa unde minni.
0,314 al⸗ſo daz licht iſt der ougin wnni.
0,315 Herro di dir dinintiſt daz richi.
0,316 wi muͦgin wir dir gi loni.
0,317 du dir nidir ginigi uf zi heuini den man.
0,318 der uō ſundin waſ gi uallin.
0,319 du dir weſin woltiſ [unſir] [ginoz]
0,320 dragint unſir bur⸗din ſo groz.
0,321 nu haſtu herro diniu [m]ilten rat.
0,322 allin dinin holdin zi urowidi bracht
0,323 daz dih unſir ir loſe⸗ri alliz daz lobi.
0,324 ſuaz dir iſt undir deme himili ioch dar obi.

